DOMENIE III DI PASCHE

Antifone di jentrade cf. Sal 65,1-2
Cjantait a Diu di dute la tiere, dal so non cjantait la glorie,
dait sflandor a la s6 laude, aleluia.

Si dis Glorie a Diu.

Colete

Che al gjoldi simpri il to popul, Diu,

pe s6 anime tornade zovine;

e, come che cumo al ¢ content di jessi tornat te glorie di fi,
cussi al spieti la zornade de resurezion

cu la sperance di une gjonde sigure.

Pal nestri Signdr Jesu Crist to Fi, che al ¢ Diu

e cun te al vif e al regne dutune cul Spirtu Sant,

par ducj 1 secui dai secui.

PRIME LETURE At 5,27-32.40-41

Di chest o sin testemonis nd e il Spirtu Sant.

Dai Ats dai Apuestui

In chei dis, il sorestant dai predis al taca a interpeldju disint: «Us vevin ordenat clar e tont di no
insegna plui in chel non li e vualtris invezit o vés jemplat Jerusalem de vuestre dutrine e o volés fa
cola parsore di no il sanc di chest om!». Alore Pieri, insiemi cui apuestui, i rispuinde: «Si a di ubidi
a Diu pluitost che no ai umign! Il Diu dai vuestris vons al a risussitat Jesu, che vualtris lu vés copat
picjantlu su la crds. Ma Diu lu a algét su cu la so diestre, fasintlu il prin e il salvador, par dai a Israel
la gracie de conversion e la remission dai pecjats. Di chest o sin testemonis n6 e il Spirtu Sant, che
Diu ur al a dat a di chei che si plein denant di lui».

Alore ju sgorearin e ur inibirin di fevela tal non di Jesu. Daspo ju molarin. Alore 16r a jessirin dal
sinedri ducj contents di vé mertat di sopuartd malegraciis par amor dal non di Jesu.

Peraule di Diu.

SALM RESPONSORIAL DAL SALM 29

R. Ti laudi, Signor, parce che tu mi as liberat.
O ben:

R. Aleluia, aleluia, aleluia.

O ai berlat viers di te, Signdr, gno Diu, e tu mi as vuarit;
Signor, tu as fate torna su des inferis la mé anime,
tu as tornat a dami la vite e no tu mi as bandonat cun chei che a van te buse. R.

Cjantait al Signor, vualtris che 1 sés fedéi;
al so non sant disét graciis,

parce che dome un lamp e dure la s6 fumate
e il so bonc(r par dute une vite.

Se sore sere si a il car che al vai,

a buinore si scriule di gjonde. R.

Vé dil di me, Signdr, e scoltimi;

Signor, dami tu jutori.

Tu as mudat il gno corot in gjonde;
Signoér, Diu gno, ti laudarai par simpri. R.

SECONDE LETURE AP 5,11-14

L’Agnel che al ¢ stat copat al merte di vé potence e ricjece.



Dal libri de Apocalis di san Zuan apuestul

Jo Zuan o viodei e o sintii vOs di une sdrume di agnui tor ator de sente e dai nemai e dai viei. Il 16r
numar al jere di miars e miars e a disevin a grande vos:

«L’Agnel che al ¢ stat copat

al merte di v€ potence e ricjece,

sapience e fuarce,

onor, glorie e lauty.

Dutis lis creaturis dal cil e de tiere, sot de tiere e tal mar e dut ce che al jere dentri, lis sintii che a
disevin:

«A di chel che al ¢ sentat su la sente e al Agnel

laut, onor, glorie e potence

tai secui dai secui».

E 1 cuatri nemai a disevin: «Ameny. E i viei si butarin in zenoglon par lauda.

Peraule di Diu.

CJANT AL VANZELI
R. Aleluia, aleluia.

Crist al € resurit,

lui che al a creat il mont,
e, tal so boncir,

al a salvat 1 umign.

R. Aleluia.

VANZELI ZN 21,1-19

Al ven Jesu, al cjape il pan e ur al da, e compagn ancje cul pes.

Dal vanzeli seont Zuan

In ché volte, Jesu si palesa di gnif ai dissepui sul mar di Tiberiade. E si palesa in chest mit. A jerin
insieme Simon Pieri, Tomas, chel che i1 disevin Zimul, Natanael di Cane di Galilee, i fis di Zebedeu
e altris doi siei dissepui. Ur dis Simon Pieri: «O voi a pescjay». I disin: «O vignin ancje nd cun tey.
A jessirin € a montarin su la barcje, e in ché gnot no cjaparin propit nuie.

Sul crica dal di Jesu si presenta su la rive, ma i dissepui no savevin che al jere Jesu. Ur dis Jesu:
«Fruts, no véso nuie di mangja?». I rispuinderin: «No». Ur dis¢: «Butait lis réts de bande diestre de
barcje e int cjatarésy». Le butarin e no rivavin plui a tirale su, di tancj pes che ind jere. Alore chel
dissepul che Jesu i voleve plui ben, i dis a Pieri: «Al ¢ il Signdr!». Simon Pieri, sintint che al jere il
Signor, si mete intor la vieste, parce che al jere crot, e si buta tal mar. Chei altris dissepui a lerin cu
la barcje, strissinant la rét dai pes; di fat no jerin lontans de tiere plui di un centenar di metris.

A pene dismontats a tiere, a viodin un fiic di boris cun parsore pes e pan. Ur dis Jesu: «Puartait chi
cualchi pes di chei che o vés cjapats cumo». Al monta Simon Pieri e al tira a rive la rét, plene di
cent e cincuantetré pes di chei grues. E seben che ind jere tancj, la rét no si sprega. Ur dis Jesu:
«Vignit a fa di guliziony». Perd nissun dai dissepui nol olsave domandai: «Tu, cui s€stu?», parce che
a savevin che al jere il Signor.

Jesu al ven dongje, al cjape il pan e ur al da, e compagn ancje cul pes. Cheste e je stade la tierce
volte che Jesu si palesa ai dissepui dopo risussitat dai muarts.

Finide la gulizion, Jesu 1 dis a Simon Pieri: «Simon di Zuan, mi vuelistu ben plui di chei chi?». 1
rispuint: «Si, Signor, tu sas che ti vuei ben». I dis: «Pas 1 miei agnei». I dis pe seconde volte:
«Simon di Zuan, mi vuelistu ben?». I rispuint: «Si, Signdr, tu sas che ti vuei beny. I dis: «Pas lis
més piorisy». I dis pe tierce volte: «Simon di Zuan, mi vuelistu propit ben?». Pieri si avili parce che 1
veve dit pe tierce volte: «Mi vuelistu propit ben?». I rispuint: «Signor, tu tu sas dut; tu sas che ti
vuei beny. I dis: «Pas lis més pioris. In veretat, in veretat ti dis: cuant che tu jeris zovin, tu ti
ingropavis di bessdl la cinturie e tu cjaminavis la che tu volevis. Ma cuant che tu saras vieli, tu
slungjaras lis t6s mans e un altri ti ingropara la cinturie e ti menara 1a che tu no tu vuelis». Chest jal
dis¢ par fai capi cun ce sorte di muart che al vares glorificat Diu. E, dopo di chestis peraulis, 1 dis:
«Ven dair di mey.



Peraule dal Signor.
Si dis O crét.

Su lis ufiertis

Acete Signor, ti prein, i regai de t6 Glesie in fieste
e, daspo di véi dade la reson di tante contentece,
dai ancje il premi de gjonde eterne.

Par Crist nestri Signor.

Antifone a la comunion cf. Zn 21,12-13
Jesu ur dis¢ ai siei dissepui: Vignit a fa di gulizion.
Po al cjapa il pan e ur al de, aleluia.

Daspo de comunion

Signor, ti prein, cjale di bon voli il to popul
e, daspo di jessiti indegnat

di falu torna gnaf cui misteris de eternitat,
dai di riva a la resurezion incorutibil

dal so cuarp che al sara glorificat.

Par Crist nestri Signor.



